
Avukat Generali, illum Avukat tal-Istat, u
Sylvana Spiteri

Dan huwa appell tal-attur minn sentenza moghtija fl-24 ta’ Novembru
2020 mill-Prim’Awla tal-Qorti Civili fil-kompetenza kostituzzjonali li
cahdet talba tieghu ghal dikjarazzjoni li nkiser il-jedd tieghu ghal
smigh xieraq, imhares tant I-art. 39 tal-Kostituzzjoni ta’ Malta u l-art. 6
tal-Konvenzjoni Ewropea ghall-Protezzjoni tad-Drittijiet tal-Bniedem u
tal-Libertajiet Fundamentali, meta kawza ghal ritrattazzjoni ta’

sentenza quddiem il-Qorti tal-Appell instemghet minn dik il-qorti meta

zew@ membri taghha kienu wkoll membri tal-istess qorti li kienet tat is-

sentenza attakkata. ll-fatti relevanti huma dawn:

2. L-attur u I-konvenuta Sylvana Spiteri kienu zzewgu fit-3 ta’ Dicembru
1997. Fis-16 ta’ Frar 2009 l-attur fetah kawza! ghal dikjarazzjoni ta’
nullita taz-zwieg ghar-raguni, fost ohrajn, illi meta gie celebrat iz-zwieg
il-kkonvenuta Spiteri kienet mizzewga lil haddiehor. ll-konvenuta
wiegbet illi z-zwieg precedenti taghha kien mahlul b’'dikriet ta’ divorzju
nunc pro tunc, moghti minn qorti fil-California, li, ghalkemm inghata
fid-19 ta’ Di¢embru 2002, kien b’sehh mill-1 ta’ Jannar 1992, i.e. qabel

iz-zwieg taghha mal-attur.

3. Il-Qorti Civili (Sezzjoni tal-Familja) b’sentenza tat-30 ta’ Marzu 2011
lagghet it-talba biex jinhall iz-zwieg ghax kienet tal-fehma illi “fil-
mument tal-kuntrattazzjoni taz-zwieg bejn iz-zewg partijiet, il-konven-
uta kienet ghadha marbuta bi zwieg iehor, u ghalhekk kienet inkapaci

li tikkuntratta zwieg validu mal-attur”.

4. ll-konvenuta Spiteri appellat u I-Qorti tal-Appell, b’sentenza tal-25 ta’
Novembru 2011, lagghet |-appell, hassret is-sentenza tal-ewwel qorti
ghax qgieset illi “darba ... hu ammess li skont il-ligi fejn il-konvenuta u
[l-ewwel ragel taghha] izzewdu, dak iz-zwieg gie xolt b’effett mill-1 ta’
Jannar 1992, din il-qorti trid tirrikonoxxi dik il-posizzjoni”, u baghtet I-
atti lura lill-ewwel qorti sabiex jitkompla s-smigh fuq il-kawzali I-ohra

ta’ nullita taz-zwieg.

1 Rikors mahluf numru 55/2009.

5. L-attur imbaghad fil-15 ta’ Frar 2012 fetah proc¢eduri ta’ ritrattazzjoni
taht I-art. 811 tal-Kodici ta’ Organizzazzjoni u Proc¢edura Civili u talab
illi 1-Qorti tal-Appell thassar is-sentenza taghha tal-25 ta’ Novembru
2011 u tisma’ l-appell mill-gdid. ll-konvenuta ressqet e¢cezzjoni illi r-
rimedju ta’ ritrattazzjoni “mhux permissibbli peress li I-kawza ghadha

pendenti quddiem |-ewwel gorti”.

6. Billi tnejn mill-imhallfin membri tal-Qorti tal-Appell li quddiemha kellha
tinstema’ t-talba ghal ritrattazzjoni kienu wkoll membri tal-gorti li kienet
tat is-sentenza attakkata, l-attur ressaq eccezzjoni ta’ rikuza. Dik I-
eccezzjoni giet michuda bi provvediment moghti fit-30 ta” Novembru

2012 ghar-raguni illi:

Movr ven e ghal fini ta’ stharrig u decizjoni ta’ din |-e¢¢ezzjoni preliminari
[viz. illi r-rimedju ta’ ritrattazzjoni “mhux permissibbli’] ma sar ebda
pronunzjament f'din il-kawza minn din il-qgorti ... ... ... Huwa owvju, fil-
fehma tal-gorti, illi I-meritu tas-sentenza moghtija fil-25 ta’ Novembru
2011 huwa ghal kollox differenti minn dak tal-ec¢ezzjoni preliminari,
b’mod illi ma jistax jinghad illi I-imhallfin li gatghu s-sentenza tal-25 ta’
Novembru 2011 urew il-fehma taghhom “dwar il-kawza jew dwar kull
haga ohra li ghandha x’tagsam mal-kawza jew tiddependi minnha”, kif
jghid u jrid l-artikolu 734(1)(d) tal-Kodi¢i ta’ Organizzazzjoni u Pro-
¢edura Civili biex imhallef jista’ jigi rikuzat.”«

7. Imbaghad b’sentenza tal-31 ta’ Mejju 2013 il-Qorti tal-Appell ¢ahdet it-

talba ghat-thassir tas-sentenza taghha tal-25 ta’ Novembru 2011 u

ghas-smigh mill-gdid tal-appell ghar-raguni illi:

»ls-sentenza issa impunjata ma wasslitx ghat-tmiem tal-kontroversja
bejn iz-zewg partijiet, u I-kawza ghadha pendenti quddiem qorti tal-
ewwel istanza. Ir-ritrattazzjoni tista’ tintalab biss fil-kaz ta’ kawza
deciza fil-meritu b’sentenza ta’ din il-qorti li tkun ghaddiet in gudikat ...
...... F’dan il-kaz, il-kwistjoni bejn il-partijiet li tolgot il-validita taz-
zwieg taghhom ghadha pendenti u ghadha ged tigi mistharrga mill-
gorti kompetenti.«

u ordnat Ii |-atti jergghu jintbaghtu quddiem il-qorti tal-ewwel grad sa-

biex jitkompla s-smigh fuq il-kawzali I-ohra ta’ nullita taz-zwieg.

8. Gara izda li fit-23 ta’ Marzu 2017 il-kawza ta’ nullita taz-zwieg li sa

dakinhar kienet pendenti quddiem il-Qorti Civili (Sezzjoni tal-Familja)

giet kancellata minhabba dezerzjoni.

9. L-attur imbaghad fetah din il-kawza tallum u talab illi I-qorti:

»1.

»2.

»3.

tiddikjara illi bil-fatt li I-pro¢edura ta’ ritrattazzjoni numru 55/09
flismijiet Dr_Patrick Spiteri v. Sylvana Spiteri nstemghu mill-Qorti
tal-Appell li fil-kkomposizzjoni taghha kienet tinkludi tnejn mit-tliet
imhallfin li bis-sentenza precitata tal-25 ta’ Novembru 2011 kienu
ddecidew il-kawza li taghha kienet ged tintalab ir-ritrattazzjoni,
jikkostitwixxi ksur u vjolazzjoni tad-dritt tar-rikorrent ghal smigh
xieraq kif sancit mill-artikolu 39 tal-Kostituzzjoni ta’ Malta u I-
artikolu 6 tal-Konvenzjoni Ewropea dwar id-Drittijiet tal-Bniedem;

konsegwentament thassar u tirrexxindi s-sentenza tal-Qorti tal-
Appell tat-30 ta’ Novembru 2012 u tal-31 ta’ Mejju 2013 fil-kawza
numru 55/09 flismijiet Dr Patrick Spiteri v. Sylvana Spiteri u
tibghat l-atti lir-registratur biex jigu assenjati lill-Qorti tal-Appell
diversament komposta;

taghti kull rimedju iehor li din l-onorabbli qorti jidhrilha xierag u
opportun sabiex tispurga I-vjolazzjoni msemmija, inkluz billi
tillikwida kumpens favur ir-rikorrenti.«

10. ll-konvenuta Spiteri wiegbet illi, issa li I-kawza ghal dikjarazzjoni ta’

nullita taz-zwieg giet kancellata:

»Dan il-fatt ghandu jwassal ghal tliet (3) konsiderazzjonijiet:

»a)

»h)

»C)

illi t-tieni talba bl-implikazzjonijiet taghha tal-pro¢ediment fis-
smigh tal-imsemmija kawza ma hiex intellegibbli billi ebda kawza
kancellata u dezerta skont il-ligi ma ghandha tinghata hajja mill-
gdid, partikolarment jekk id-dezerzjoni tkun gejja mill-abbanduna-
ment tal-pro¢eduri mill-istess rikorrent;

illi I-meritu tal-kawza ghadu sa issa mhux definittivament deciz u
jista’ ghalhekk jigi propost mill-gdid mir-rikorrent;
l-istat ma ghandux ghalfejn jipprovdi rimedji kostituzzjonali li¢-
¢ittadin illi jkun volontarjament abbanduna r-rimedji ordinatji
disponibbli ghalih jew jiddeklina jezercitah[om].«

Wagqt is-seduta quddiemha tat-3 ta’ Dicembru 2019 |-ewwel qorti tat

dikriet li jghid hekk:

»Rikors differit ghat-28 ta’ Jannar 2020 ghat-trattazzjoni dwar il-punti
mqgajma fir-risposta ta’ Sylvana Spiteri.«

Imbaghad bis-sentenza tal-24 ta’ Novembru 2020 li minnha sar dan I-
appell, I-ewwel qorti, wara li gieset I-e¢¢ezzjoni tal-konvenuta Spiteri
dwar l-effett tal-kan¢ellamet tal-kawza, ¢ahdet it-talbiet tal-attur ghal

ragunijiet li fissrithom hekk:

»llli I-gorti sejra titratta |-punt jekk it-talbiet ghat-thassir tas-sentenza
jew provvediment tar-rikuza u ghat-thassir tas-sentenza tar-ritratt-
azzjoni jistghux isiru, tenut kont li I-kawza giet dezerta, billi fkaz ta’
ezitu negattiv ma jkunx il-kaz li jigu ttrattati I-ec¢ezzjonijiet |-ohrajn tal-
intimati.

evr en . I-iskop ewlieni ta’ dan I-istitut [viz. ta’ ritrattazzjoni] huwa dak
li I-kawzi ma jitwalux bla bzonn ghal zmien intollerabilment twil. Bzonn
li nhass kemm mil-legislaturi antiki kif ukoll dawk tallum. Hu prezunt
mis-silenzju u t-traskuragni tal-partijiet li jkunu abbandunaw il-kawza.
latur fi prezunzjoni assoluta, iuris et de iure, li permezz taghha d-dritt li
titkompla |-kawza jigi maqtul.

»F’¢ertu sens, il-perenzjoni tixbah lill-preskrizzjoni. Fid-dritt sostantiv,
il-preskrizzjoni toqtol I-azzjoni; fid-dritt processwali, il-perenzjoni toqtol
l-istanza gudizzjali — ghalkemm ma toqtolx ukoll I-azzjoni, u ghalhekk
il-kawza tkun tista’ terga’ tigi miftuha mill-gdid.

»lt-talba ewlenija tar-rikorrent hija mmirata ghat-thassir tas-sentenza li
¢ahdet it-talba ghar-ritrattazzjoni. Fl-ipotesi li din il-gorti tilga’ din it-
talba, il-Qorti tal-Appell kif komposta mill-gdid b’imhallfin differenti
tiddeciedi jekk hemmx lok li tithassar is-sentenza taghha tal-25 ta’
Novembru 2011 (in rescindente) u, fil-kaz affermattiv, tipprocedi biex
tisma’ dik il-kawza mill-gdid (in rescissorio). B’danakollu, dik I-istess
kawza giet abbandunata mir-rikorrent. Ghalhekk ma tistax terga’
titgieghed fuq il-lista tal-kawzi biex tinstama’ mill-gdid ghaliex ir-
rikorrent stess irrinunzja definittivament ghaliha. Dan ikopri wkoll is-
sentenza in parte li nghatat fil-mertu, ghaliex din hija wkoll parti mill-
kawza. Altrimenti |-effett ikun li kawza “kostituzzjonali” tintuza® mhux
biex jigi rettifikat ksur ta’ x jedd fundamentali, imma biex jigi miksur
dritt fundamentali iehor — dak li kawza tinqata’ fi zmien ragonevoli —
billi tigi mminata u migjuba fix-xejn is-sistema procedurali ordinarja
intiza biex il-kawzi ma jitwalux b’mod kwazi infinit.

»Ghal dawn il-motivi I-gorti gieghdha tichad it-talbiet tar-rikorrent, bl-
ispejjez a kariku tieghu.«

15.

16.

17.

L-attur appella b’rikors tal-11 ta’ Dicembru 2020 li ghalih wiegeb |-

Avukat tal-Istat fit-18 ta’ Dicembru 2020.

L-attur appella kemm mis-sentenza tal-24 ta’ Novembru 2020 u kemm
mid-dikriet moghti waqt is-seduta tat-3 ta’ Dicembru 2019 li bih |-
ewwel qorti ordnat illi jitgiesu qabel xejn |-osservazzjonijiet tal-

konvenuta Spiteri dwar |-effett tal-kancellament tal-kawza.

L-aggravju tal-attur dwar id-dikriet tat-3 ta’ Dicembru 2019 hu illi -
ewwel gorti ma setghetx tghaddi biex tikkunsidra dawk |-e¢¢ezzjonijiet
ta’ Sylvana Spiteri gabel ma |-ewwel tikkunsidra |-ewwel talba tal--
esponenti, u cioé t-talba dikjaratorja dwar jekk kienx sehh ksur tad-

dritt fundamentali ta’ smigh xieraq o meno”.

Bla ma tidhol, ghalissa, fil-kwistjoni jekk id-decizjoni tal-ewwel qorti
dwar |-effett tad-dezerzjoni kinitx tajba jew le, il-qorti tosserva illi,
effettivament, il-konkluzjoni tal-ewwel qorti kienet illi decizjoni favur I-
attur ma kienet tiswielu xejn ladarba, ukoll jekk jintlagghu t-talbiet
tieghu fil-proceduri ta’ ritrattazzjoni, xorta ma setghux jintlagghu t-
talbiet fil-meritu, i.e. dwar il-validita taz-zwieg, jekk il-kawza kienet

kancellata.

Ladarba I-utilita ta’ decizjoni ghal min jittobha hija mehtiega biex
jintwera interess fit-talba, I-ewwel gorti ghamlet sew li, gabel gieset il-
meritu tal-ilment, gieset jekk dan setax iwassal ghal rizultat utli ghall-
attur. La sabet illi ma kien sejjer ikun ta’ ebda utilita, kien ikun ghalxejn
illi tgis il-meritu tal-ilment. Din id-decizjoni tal-ewwel qorti kienet

ghalhekk pro¢eduralment korretta.

L-aggravju dwar id-dikriet tat-3 ta’ Dicembru 2019 huwa ghalhekk

michud.

Nghaddu issa ghall-aggraviji li jolqtu s-sentenza appellata.

L-ewwel aggravju jghid hekk:

P eer s bis-sentenza appellata [l-ewwel qorti] ddecidiet it-talbiet
kollha tal-esponent filwaqgt li fug uhud minn dawk it-talbiet ma ghamlet
addirittura l-ebda kunsiderazzjoni. It-talbiet tal-esponenti fil-kawza
odjerna kienu sabiex (i) tiddikjara li sehh ksur tad-drittijiet fundamentali
tal-appellant; (ii) thassar u tirrexxindi s-sentenzi tal-Qorti tal-Appell tat-
30 ta’ Novembru 2012 u tal-31 ta’ Mejju 2013 fil-kawza 55/09; u (iii)
taghti kull rimedju iehor ne¢essarju biex tispurga I-vjolazzjoni. Issa fis-
sentenza appellata jinghad hekk: “il-qorti sejra titratta I-punt jekk it-
talbiet ghat-thassir tas-sentenza jew provvediment tar-rikuza u ghat-
thassir tas-sentenza tar-ritrattazzjoni jistghux isiru, tenut kont li I-
kawza giet dezerta, billi fkaz ta’ ezitu negattiv ma jkunx il-kaz li jigu
ttrattati I-e¢cezzjonijiet I-ohrajn tal-intimati”. Huwa evidenti ghalhekk li
l-ewwel qorti kkunsidrat biss it-tieni talba tal-esponent, u cioe t-talba
ghat-thassir tas-sentenzi msemmija, u bl-ebda mod ma kkunsidrat it-
talbiet |-ohra. Sorprendentement pero fid-decide taghha I-ewwel qorti
gabdet u ¢ahdet it-talbiet kollha, meta fir-realta kienet ikkunsidrat biss
talba wahda. Se mai jekk I-ewwel qorti dehrilha li t-tieni talba ma
setghetx issir (haga li hija ovvjament ikkontestata mill-appellant), ghar-
ragunijiet imfissra fis-sentenza appellata, allura kellha tippronunzja
ruhha b’dak il-mod fir-rigward ta’ dik it-tieni talba biss. ... ... ...«

21. Din il-qorti tagbel ma’ dan l-argument tal-attur. Ukoll jekk ir-rimedju

mitlub fit-tieni talba tassew ma jistax jinghata — bla hsara, ghalissa,
ghall-kwistjoni jekk dan hux minnu — ma huwiex eskluz li jista’ jinghata
rimedju iehor kif mitlub fit-tielet talba, jekk jinstab il-ksur kif mitlub fl-
ewwel talba. Ghalhekk il-fatt li sabet li ma tistax taghti r-rimedju mitlub
fit-tieni talba ma kellux izomm lill-ewwel gorti milli tgis it-talbiet I-ohra,

ladarba dawn setghu jaghtu utilita lill-attur.

22. Dan l-aggravju ghalhekk ghandu jintlaga’.

23. Fit-tieni aggravju mbaghad I-attur ikompli hekk:

24.

25.

P il-konkluzjoni li waslet ghaliha I-ewwel qorti kienet ... wahda
zbaljata u I|-prin¢ipji li jirregolaw I-istitut tad-dezerzjoni tal-kawzi ma
kellhomx iwasslu ghal dik il-konkluzjoni. L-ewwel qorti ghamlet rifless-
joni fis-sens illi d-dezerzjoni hija l-estinzjoni tal-istanza gudizzjali u
togtol il-proc¢ediment gudizzjarju. Din ir-riflessjoni perd ma tfisser bl-
ebda mod |i kawza bhal dik odjerna ma tistax tirnexxi. Jekk id-
dezerzjoni tekwivali ghall-perenzjoni tal-istanza gudizzjali allura jfisser
biss li mad-dezerzjoni dik |-istanza gudizzjali giet fi tmiemha. Procedi-
ment gudizzjarju jigi fi tmiemu jew billi jkun hemm decizjoni, jew billi
jkun hemm id-dezerzjoni, jew billi I-attur icedi I-kawza. Ghandu jkun
pacifiku illi I-fatt li kawza tigi fi tmiemha qatt ma kien ta’ ostakolu biex

gorti moghnija b’setghat kostituzzjonali tiddikjara li s-sentenza
moghtija fdik il-kawza hekk mitmuma llediet xi dritt fundamentali ta’
wahda rnill-partijiet. ... ... ...«

Dan ukoll huwa minnu. Jekk sehh ksur ta’ drittijiet fundamentali — bla
hsara, fdan l-istadju, ghall-kwistjoni jekk sehhx jew le dak il-ksur — u |-
mod Kif jigi rimedjat dak il-ksur hu billi jithassar dikriet ta’ kanc¢ellament
ta’ kawza, qorti ta’ kompetenza kostituzzjonali ghandha s-setgha

taghti dak ir-rimedju jekk rimedji ohra ma jkunux tajba u bizzejjed.

Tassew illi fdan il-kaz |-allegazzjoni hi li I-ksur sehh bid-decizjoni fuq
ir-rikuza u mhux bil-kancellament, u ghalhekk il-kan¢ellament ma
ghandux jithassar ladarba ma hemm ebda allegazzjoni li kien bi ksur
tad-drittijiet tal-attur; il-qorti izda tqis illi jekk jinsab illi tassew is-
sentenza tal-Qorti tal-Appell tat-30 ta’ Novembru 2012 (dwar I-
ectezzjoni ta’ rikuza) inghatat bi ksur tad-drittijiet tal-attur, dik is-
sentenza ma tkunx tiswa, u konsegwentement ma tiswiex ukoll is-
sentenza tal-31 ta’ Mejju 2013, u I|-pro¢edura ta’ ritrattazzjoni jkollha
tibda mill-gdid. Jekk imbaghad tintlaga’ t-talba ghal ritrattazzjoni, I-
appell jerga’ jinstema’, u jinqata’ favur l-attur, ikun hemm sentenza
finali Ii tiddikjara n-nullita taz-zwieg u ma jkunx il-kaz illi I-Qorti tal-
Appell tibghat I-atti lura lill-ewwel gorti, u fdak il-kaz il-kancellament

tal-kawza quddiem |-ewwel qorti ma kienx isehh — appuntu ghax |-atti

ma jkunux intbaghtu quddiem |-ewwel gorti — u ghalhekk isir irrelevanti

u ma jistax ikun ta’ hsara ghall-attur.

Dan l-aggravju wkoll ghalhekk ghandu jintlaga’.

Billi dan hu bizzejjed biex jintlaga’ I-appell ma jibqax mehtieg li I-qorti

tqis l-aggravji I-ohra.

Ghalhekk tipprovdi billi tilga’ I-appell, thassar is-sentenza appellata u

tibghat l-atti lura lill-ewwel gorti sabiex jitkompla s-smigh.

L-ispejjez ta’ dan l-episodju jhallashom |-Avukat tal-Istat.

Mark Chetcuti Giannino Caruana Demajo Anthony Ellul
President Imhallef Imhallef

